
మెదక్, జనవరి 7:
తెలంగాణ గడ్డపై తొలిసారిగా జెండా ఎగరవేసిన కాంగ్రెస్... వచ్చే పార్ల-
మెంట్ ఎన్నికల్లో నూ అదే దూకుడును ప్రదర్శించాలని చూస్తోంది. మెజార్టీ 
సీట్లను గెలుచుకోని తిరుగులేని ఆధిపత్యాన్ని సాధించాలని భావిస్తోంది. 
ఇప్పటికే ఆ దిశగా కసరత్తు చేయటమే కాకుండా... ఈ ఎన్నికల్లో  సోనియా-
గాంధీ తెలంగాణ నుంచి పోటీ చేయాలని రాష్ట్ర నాయకత్వం తీర్మానం కూడా 
చేసింది. ఈ పరిణామం కాస్త రాజకీయవర్గా ల్లో  ఆసక్తికరంగా మారింది. వచ్చే 
పార్లమెంట్ ఎన్నికల్లో  తెలంగాణ నుంచి గాంధీ కుటుంబం తరపున ఎవరో 
ఒకరు పోటీ చేస్తారనే వాదన రోజురోజుకూ బలపడుతూ వస్తోంది. అందుకు 
తగ్గట్టు గానే... ఇటీవలే జరిగిన టీపీసీసీ సమీక్షలో కూడా ఏకగ్రీవ తీర్మానం 
చేయటం ఇందుకు బలం చేకూర్చింది. ఈ పరిణామాలను గమనిస్తున్న 
ప్రతిపక్ష బీఆర్ఎస్... పార్లమెంట్ ఎన్నికలపై అలర్ట్ అయ్యే ప్రయత్నాలను 
మొదలుపెట్టింది. నేతలతో సన్నాహక సమావేశాలను నిర్వహిస్తోంది. అయితే 

నిజంగానే గాంధీ ఫ్యామిలీ నుంచి ఎవరైనా బరిలో ఉంటే ఎలా అనే దానిపై 
కూడా ప్రణాళికలను సిద్ధం చేస్తున్నట్లు  తెలుస్తోందివచ్చే లోక్ సభ ఎన్నికల్లో  
తెలంగాణ నుంచి సోనియాగాంధీ పోటీ 

- జయభేరి, హైద‌రాబాద్ :
ఉప ముఖ్యమంత్రి భట్టి విక్రమార్క , రాష్ట్ర మంత్రులు, 
ప్రత్యేక కార్యదర్శి శాంతి కుమారి లతో పాటు వివిధ 
శాఖలకు చెందిన ప్రత్యేక ప్రధాన కార్యదర్శులు, 
ముఖ్య కార్యదర్శులు, కార్యదర్శులు, ఉమ్మడి పది జి-
ల్లా లకు ప్రత్యేకంగా నియమించిన నోడల్ అధికారు-
లు, సి.జి.జి డైరెక్టర్ జనరల్, జీహెచ్ఎంసీ కమిషనర్ 
తదితర ఉన్నతాధికారులతో సీఎం సమీక్ష సమావేశం 
నిర్వహించనున్నారు.ప్రత్యేకంగా రూపొందించిన వె-

బ్‌సైట్‌ను సీఎం రేవంత్ ప్రారంభిస్తారు. ప్రజాపాలన 
దరఖాస్తుల స్వీకరణ జరిగిన పది రోజుల్లో  ప్రభుత్వా-
నికి మొత్తం 1,25,84,383 దరఖాస్తులు అందాయి. 
ఐదు గ్యారెంటీల కు సంబంధించి 1,05,91,636 
దరఖాస్తులు రాగా, ఇతర అభ్యర్థనల కు సంబంధించి 
19,92,747 దరఖాస్తులు ఉన్నాయి. రాష్ట్రంలోని 
12,769 గ్రామ పంచాయితీలు, 3,623 మున్సిప-
ల్ వార్డు ల్లో  ప్రజాపాలన సభలను నిర్వహించగా...
గ్రామ సభల్లో  మొత్తం 1,11,46,293 మంది పాల్గొ -

న్నారు. ఈ కార్యక్రమంలో మొత్తం 3,714 అధికార 
బృందాలు పాల్గొ నగా దరఖాస్తుల స్వీకరణకు రాష్ట్ర 
వ్యాప్తంగా 44,568 కౌంటర్లను ఏర్పాటు చేశారు. 
ఈ ప్రజాపాలన సజావుగా జరిగేందుకు పది ఉమ్మడి 
జిల్లా లు, జీహెచ్ఎంసీలోని అయిదు జోన్లకు ఒక్కొక్క 
సీనియర్ ఐఏఎస్ అధికారిని ప్రత్యేక పర్యవేక్షణ అధి-
కారులుగా ప్రభుత్వం నియమించింది.  దరఖాస్తులన-
న్నింటినీ జనవరి 17వ తేదీలోగా డేటా ఎంట్రీని పూర్తి 
చేయాలని సంబంధిత కలెక్టర్లను ఆదేశించారు.

ఖమ్మంలో సర్కారు 
భూములకు ఫెన్సింగ్

- జయభేరి, ఖమ్మం :

ఖమ్మంలో సర్కారు భూముల పరిరక్షణకు అధికార యంత్రాంగం శ్రీకారం చుట్టింది. బీఆర్ఎస్ అధికా -
రంలో ఉండగా తెలంగాణ వ్యాప్తంగా విలువైన భూములను అన్యాక్రాంతం అయ్యాయన్న ఆరోపణలు 
లేకపోలేదు. 58, 59 జీవోను ఆసరాగా చేసుకుని బీఆర్ఎస్ ప్రజాప్రతినిధులే అడ్డగోలుగా ఆక్రమణలకు 
బరితెగించిన వైనం తాజాగా వెలుగు చూసింది. ఖమ్మం నియోజకవర్గంలో ఇటీవల పగడాల శ్రీవిద్య 
(భర్త నాగరాజు) కార్పొరేటర్ 415 గజాల ప్రభుత్వ స్థలానికి దరఖాస్తు చేసి అధికారులను మభ్యపెట్టి, 
మాయచేసి రిజిస్ట్రేషన్ చేయించుకున్న వైనం వెలుగు చూసింది. అలాగే 

- జయభేరి, ఉప్పల్ :
హైదరాబాద్ ఉప్పల్ పోలీస్ స్టేషన్ పరిధిలోని రామంత-
పూర్ లో దారుణ ఘటన చోటుచేసుకుంది. ఆస్తి కోసం 
తన కన్న తల్లినే హత్య చేశాడు ఓ కొడుకు. ఉప్పల్ 
పోలీసులు తెలిపిన వివరాల ప్రకారం...రామంతపూర్ 
లోని వెంకట్ రెడ్డి నగర్ లో కాసవేని సుగుణమ్మ (65) 
అనే వృద్ధు రాలు కొడుకు అనిల్, కోడలు తిరుమలతో 
కలిసి గత కొన్నేళ్లు గా నివాసం ఉంటుంది. కొడుకు 

అనిల్ అధిక అప్పులు చేసి ఎలాంటి పని చేయకుండా 
ఇంట్లో నే కాలం వెళ్లదీస్తున్నాడు. ఈ నేపథ్యంలో సుగుణ -
మ్మ పేరుపై ఉన్న ఇంటి కోసం తల్లితో తరుచూ గొడవప-
డేవాడు. కొడుకు వేధింపులు భరించలేక తల్లి సుగుణమ్మ 
ఐదేళ్ల క్రితమే ఇంటిని కోడలు తిరుమల పేరిట రిజిస్ట్రే -
షన్ చేసింది. అయితే ఈనెల 4న అర్ధరాత్రి సుగుణమ్మ 
ఇంట్లో  నిద్రపోయింది. అదే రాత్రి కొడుకు అనిల్, కోడలు 
తిరుమల మరో వ్యక్తి ఆమెను 

భారత్​- మాల్దీ వుల 
బంధానికి బీటలు

భారత్​- మాల్దీవుల బంధం మరింత బలహీనపడింది! ప్రధానమంత్రి 
నరేంద్ర మోదీపై మాల్దీవుల మంత్రులు అణుచిత వ్యాఖ్యలు చేయడం 
ఇందుకు కారణం. అసలేం జరిగిందంటే.. గత కొంతకాలంగా బల -
హీనపడుతూ వస్తున్న భారత్​- మాల్దీవుల బంధం తాజాగా మరో కీలక 

మలుపు తిరిగినట్టు  కనిపిస్తోంది! ప్రధానమంత్రి నరేంద్ర మోదీ.. లక్ష్యద్వీప్​కు వెళ్లడం, 
అక్కడ ఆయన చేసిన వ్యాఖ్యలపై మాల్దీవుల మంత్రి కౌంటర్​ వేయడంతో వివాదం 
మొదలైంది. మాల్దీవుల మంత్రి చేసిన వ్యాఖ్యలు ఇప్పుడు సోషల్​ మీడియాలో వైరల్​
గా మారాయి. ఫలితంగా.. బాయ్​కాట్​ మాల్దీవ్స్​ అంటూ ట్వీట్లు  వెల్లు వెత్తుతున్నాయి.
ప్రధామంత్రి నరేంద్ర మోదీ.. ఇటీవలే లక్ష్యద్వీప్​కి వెళ్లా రు. అక్కడి పర్యాటకానికి ఉత్తే-
జాన్ని ఇచ్చే విధంగా వ్యాఖ్యలు చేశారు. స్నార్కెలింగ్​ గురించి ప్రస్తావించారు. బీచ్​
లంటే ఇష్టముండే వారు.. ముందు లక్ష్యద్వీప్​కు రావాలని పిలుపునిచ్చారు. అయితే.. 
మాల్దీవులకు ప్రత్యామ్నాయంగా లక్ష్యద్వీప్​కు రండి అని మోదీ చెప్పినట్టు  నెటిజెన్లు  
భావించారు. ఇంతలో.. ఇండియాపై, ప్రధానమంత్రి

జులై మొదటి వారంలో 
నీట్​ పీజీ పరీక్ష..!

ఈ ఏడాది జులై మొదటి వారంలో నీట్​ పీజీ పరీక్ష జరిగే అవకాశం 
ఉంది. ఈ విషయాన్ని సంబంధిత వర్గా లు వెల్లడించాయి. నీట్- పీజీ​ 
( నేషనల్ ఎలిజిబిలిటీ కమ్ ఎంట్రన్స్ టెస్ట్-పోస్ట్ గ్రాడ్యుయేట్ పరీక్ష) 
జూలై మొదటి వారంలో జరిగే అవకాశం ఉంది. కౌన్సిలింగ్ ప్ర -

క్రియ ఆగస్టు  మొదటి వారంలో ప్రారంభం అవ్వొచ్చని తెలుస్తోంది. అదే సమయంలో.. 
నేషనల్ ఎగ్జిట్ టెస్ట్ (ఎన్​ఈటీ) ఈ ఏడాది జరగదని తెలిపింది.
“జూలై మొదటి వారంలో నీట్-పీజీ 2024 పరీక్ష నిర్వహించే అవకాశం ఉంది. ఆగస్టు  
మొదటి వారంలో కౌన్సిలింగ్ ఉంటుంది,” అని సంబంధిత వర్గా లు తెలిపాయి. పోస్ట్ 
గ్రాడ్యుయేట్ మెడికల్ ఎడ్జ్ యుకేషన్ (సవరణ) రెగ్యులేషన్స్

స్వచ్ఛ సర్వేక్షణ్ లో జీహెచ్ఎంసీకి 

జాతీయ అవార్డు

- జయభేరి, హైద‌రాబాద్ :

గ్రేటర్ హైదరాబాద్ మున్సిపల్ కార్పొరేషన్ (GHMC) స్వచ్ఛ సర్వేక్షణ్ లో 
జాతీయ అవార్డు ను కైవసం చేసుకుంది. గత ఏడాది డిసెంబర్ 23 నుంచి 
పది రోజుల పాటు క్షేత్ర స్థా యిలో ప్రజల అభిప్రాయాన్ని సేకరించిన 
కేంద్రం స్వచ్ఛ సర్వేక్షణ్- 2023లో జాతీయ అవార్డు కు జీహెచ్ఎంసీని 

ఎంపిక చేసింది. 2023 సంవత్సరంలో గార్బేజ్ ఫ్రీ సిటీలో త్రీ స్టా ర్ రేటింగ్ జాబితాలో 
ఇప్పటికే గ్రేటర్ హైదరాబాద్ ఉండగా....తాజాగా 5 స్టా ర్ రేటింగ్ తో జీహెచ్ఎంసీ ఈ 
జాతీయ అవార్డు  సాధించింది. ఈ నెల 15న దిల్లీలో కేంద్ర గృహ పట్టణాభివృద్ధి వ్యవహా -
రాల మంత్రిత్వ శాఖ ద్వారా అందించే జాతీయ అవార్డు ల ప్రధానోత్సవ కార్యక్రమానికి 
జీహెచ్ఎంసీకి ఆహ్వానం అందింది. కాగా జాతీయ 

దరఖాస్తు ల పరిశీలన కోసం 
ప్రజాపాలన వెబ్ సైట్

సచివాలయంలో " ప్రజాపాలన " వెబ్ 
సైట్ ప్రారంభించనున్న సీఎం రేవంత్
కాంగ్రెస్ ఆరు గ్యారంటీల అమలులో 
భాగంగా తెలంగాణ ప్రభుత్వం చేపట్టి న 
ప్రజాపాలన దరఖాస్తు ల పరిశీలన 
కోసం వెబ్‌సైట్‌ను ప్రభుత్వం ప్రారంభిం-
చనుంది. కాంగ్రెస్‌ ఆరుగ్యారంటీ 
పథకాల అమలు కోసం డిసెంబర్ 28 
తేదీ నుండి ఈ నెల 6వ తేదీ వరకు నిర్వ-
హించిన ప్రజాపాలనలో అందిన దరఖా-
స్తు ల పరిశీలన, తదుపరి చేపట్టా ల్సిన 
చర్యలపై నేడు అంబేద్కర్ సచివాల-
యంలో సీఎం రేవంత్ రెడ్డి  ఉన్నత 
స్థా యి సమీక్ష సమావేశం 
నిర్వహించనున్నారు.

గాంధీలతో కవిత పోటీనా..

రామంతపూర్ లో దారుణం.. 
ఆస్తి  కోసం అమ్మనే కడతేర్చిన కొడుకు

మిగతా 2 లో

మిగతా 2 లో

మిగతా 2 లోమిగతా 2 లో

మిగతా 2 లో

మిగతా 2 లో



u	 నల్సార్ యూనివర్సిటీ సిల్వర్ 
జూబ్లీ  వేడుకలకు ఏర్పాట్లు   

u	 కార్పోరేట్ రంగంలో నూతన 
అంశాలకు ఈ సదస్సు ఒక వేదిక  -  
సీఎస్ మనీష్ గుప్త

- జయభేరి, జనవరి 7:
మేడ్చల్ జిల్లా  శామిర్ పేట్ లోని నల్సార్ విశ్వ 
విద్యాలయంలో ఐసిఎస్ఐ సీసీజీ ఆర్ టీ - హైదరా-
బాద్ నల్సార్ యూనివర్సిటీ ఆఫ్ లా ఆధ్వర్యంలో 
మూడు రోజుల పాటు కార్ప్ కాన్ -2024 మొదటి 
జాతీయ పరిశోధన సదస్సు నిర్వహించారు. ఈ 
సదస్సుకు ఐసిఎస్ఐ ప్రెసిడెంట్ సీఎస్ మనీష్ గుప్తా 
హాజరయ్యారు. అనంతరం జరిగిన సమావేశంలో 
ఆయన మాట్లా డారు. ఐసిఎస్ఐ కంపెనీ సెక్రటరీ 
ల వృత్తిని ప్రోత్సహించడం మరియు అభివృద్ధి 
చేసేందుకు భారత ప్రభుత్వ కార్పోరేట్ వ్యవహారాల 
మంత్రిత్వ శాఖతో   కలిసి ముందుకు వెళ్లనున్నట్లు  
తెలిపారు. ఐసిఎస్ఐ తన మొదటి ఎడిఆర్ కేంద్రాన్ని 
మార్చ్ 31 లోగా ప్రారంభించడానికి సన్నాహాలు 
చేస్తున్నామన్నారు. దీని ద్వారా పర్యావరణ వ్యవస్థ-
ను బలోపేతం చేసేందుకు ఉపయోగపడు తుంద-
న్నారు. ప్రపంచం మొత్తం మీద 1,05 లక్షల మంది 

కంపెనీ సెక్రటరీ లు ఉండగా కేవలం మనదేశంలో 
నే 71,000 మంది ఉన్నారన్నారు. కార్పోరేట్ చట్టం 
మరియు పాలన రంగంలోని తాజా పోకడలు 
మరియు పురోగతులను చర్చించడానికి మరియు 
విశ్లేషించడానికి సహచరులతో ఆలోచనలను 
మార్పిడి చేసుకోవడానికి మరియు నెట్ వర్క్ లో 
పాల్గొ నడానికి ఒక వేదికగా పనిచేస్తుందన్నారు. 
కాన్ఫరెన్స్ పరిశోధకులు మరియు పండితుల 
నుండి మొత్తం 60 పరిశోధన పత్ర ప్రదర్శనలు ఈ 
సమావేశంలో చర్చించినట్లు  తెలిపారు. అదేవిధం-
గా కార్పోరేట్ చట్టం మరియు ఫైనాన్స్ లో ఆసక్తి 
కలిగి ఉన్న రంగాలలో అవగాహన కల్పించినట్లు  
తెలిపారు. ఇలాంటి సదస్సులు పరిశ్రమలు, విద్యా-
సంస్థలు మరియు రెగ్యులేటర్ ల యొక్క విజ్ఞా నం 
మరియు నైపుణ్యాన్ని ఒక చోట చేర్చి అత్యాధునిక 
పరిశోధనలకు ఒక వేదిక లాంటిందని తెలిపారు. 
కార్పోరేట్ చట్టం మరియు పాలన మరియు అన్ని 

వాటాదారుల ప్రయోజనం కోసం ప్రస్తుత చట్టా ల-
లో  అవసరమైన మార్పులను తీసుకురావడానికి 
ఉపయోగపడడం ఈ సమావేశం ముఖ్య ఉదేశ్యం 
అన్నారు. ఐసిఎస్ఐ తన 3వ సెంటర్ ఫర్ కార్పోరే-
ట్ గవర్నెన్స్, రీసెర్చ్ అండ్ ట్రెయినింగ్ ని కోల్ కత 
లో గత నెలలో ప్రారంభించినట్లు  తెలిపారు. ఐసి-
ఎస్ఐ ఇంటర్నేషనల్ ఎడిఆర్ సెంటర్, ఒక కొత్త 
చోరవను అనుకూలమైన పర్యావరణ వ్యవస్థను 
సృష్టించే ఉదేశ్యం తో 50వ జాతీయ సమావేశం 
ప్రారంభించబడిందని,  ఇది ఇప్పటికే ఉన్న న్యాయ 
వ్యవస్థ నిర్మాణానికి తోడ్పడుతుందని వెల్లడించారు. 
ఐసిఎస్ఐ దేశ వ్యాప్తంగా 200 కు పైగా విశ్వ విద్యా-
లయాలతో అవగాహన ఒప్పందం కుదుర్చుకుంద-
ని త్వరలో ఓయూ, కాకతీయ యూనివర్సిటీ లతో 
తెలంగాణకు చెందిన మూడు యూనివర్సిటీ లతో 
ఎంఓయూ లు కుదుర్చుకోవాలని యోచిస్తోందని 
పేర్కొన్నారు. అనంతరం నల్సార్ యూనివర్సిటీ 
ఆఫ్ లా వైస్ ఛాన్సలర్ ఫ్రొఫెసర్ శ్రీ కృష్ణ దేవరావు 
మాట్లా డుతూ నల్సార్ విశ్వ విద్యాలయం సిల్వర్ 
జూబ్లీ వేడుకలకు సిద్ధం అవుతుందని తెలిపారు. 
అదేవిధంగా రాష్ట్ర నూతన ముఖ్యమంత్రి నల్సార్ 
యూనివర్సిటీ కార్యకలాపాల పట్ల ఆసక్తి కనబర్చి-
నట్లు  తెలిపారు. విశ్వ విద్యాలయం లో ఆర్బిట్రేషన్ 
సెంటర్ మరియు మెడిటేషన్ సెంటర్ ను ప్రారం-
భించడానికి సన్నాహాలు చేస్తున్నట్లు  వెల్లడించారు. 
ఈ సదస్సులో సీఎస్ మనీష్ గుప్త తో పాటు ఫ్రొఫె-
సర్ నరసింహన్ , నల్సార్ యూనివర్సిటీ సీఎస్, 
ఫోగ్రామ్ డైరెక్టర్లు  తదితరులు పాల్గొన్నా రు.

నూతన క్యాలెండర్ ఆవిష్కరణ 
- జయభేరి, ఉప్పల్ :

రామంతపూర్ డివిజన్ రామంతపూర్ రెడ్డి సంక్షేమ సంఘం వారి 
నూతన సంవత్సర ఆంగ్ల క్యాలెండర్  ఆవిష్కరణ కార్యక్రమంలో 
ముఖ్య అతిథులుగా ఉప్పల్ ఎమ్మెల్యే బండారి లక్ష్మారెడ్డి, తెలంగాణ 
రాష్ట్ర బిఆర్ఎస్ సీనియర్ నాయకులు రాగిడి లక్ష్మారెడ్డి. రామంతపూర్ 
రెడ్డి సంక్షేమ సంఘం అధ్యక్షులు పసుల ప్రభాకర్ రెడ్డి ఏర్పాటుచేసిన 
కార్యక్రమంలో నూతన ఆంగ్ల సంవత్సరం క్యాలెండర్ ను వారి చేతు-
లమీదుగా ఆవిష్కరించడం జరిగింది. ఈ కార్యక్రమంలో రామంత-
పూర్ చెందిన రెడ్డి సంక్షేమ సంగం సభ్యులు అధ్యక్షులు ఉపాధ్యక్షులు 
ప్రధాన కార్యదర్శులు కార్యదర్శులు రెడ్డి కుటుంబ సభ్యులు, బిఆర్ఎస్ 
నాయకులు కార్యకర్తలు పాల్గొన్నా రు.

రోడ్డు  ప్రమాదంలో 
పలువురికి గాయాలు

- జయభేరి, జనవరి 7:
రోడ్డు  ప్రమాదంలో పలువురికి గాయాలపాలైన సంఘటన మేడ్చల్ 
జిల్లా  తుర్కపల్లి గ్రామంలోని జీనోమ్ వ్యాలీ పోలీస్ స్టేషన్ పరిధిలో  
చోటుచేసుకుంది.  టీఎస్ 21 టీ 5222 నంబర్ గల ఆర్టీసీ బస్సు 
మహాత్మ గాంధీ బస్ స్టేషన్ నుంచి. జగిత్యాలకు వెళ్తుంది. ఈ 
క్రమంలో తుర్కపల్లి చెక్ పోస్ట్ వద్దకు రాగానే ప్రజ్ఞ పూర్ నుండి 
హైదరాబాద్ కు వస్తున్న ఏపీ 28 బీబీ 9990 నంబరు గల కారు 
అతివేగంగా వచ్చి డివైడర్ డీ కొట్టి అవతలి వైపు ఎదురుగా వస్తున్న 
ఆర్జేసీ బస్సును ఢీ కొట్టింది. ఈ ప్రమాదంలో కారులో ప్రయాణిస్తు -
న్న నలుగురికి గాయాలయ్యాయి. ప్రమాదాన్ని గమనించిన స్థాని -
కులు పోలీసులకు సమాచారం అందించారు. సంఘటనా స్థలానికి 
చేరుకున్న పోలీసులు క్షతగాత్రులను చికిత్స నిమిత్తం ఆర్ వి ఎం 
ఆస్పత్రికి తరలించారు. ఈ మేరకు కేసు నమోదు చేసుకుని దర్యాప్తు 
చేస్తున్నట్లు  పోలీసులు తెలిపారు.

పెద్ద మ్మ తల్లి  ఆలయం వద్ద  
అన్నదాన కార్యక్రమం

- జయభేరి, జనవరి 7:
శామిర్ పేట్ మండలం లాల్ గడి మలక్ పేట గ్రామంలో పెద్దమ్మ 
తల్లి దేవాలయం వద్ద అన్నదాన కార్యక్రమం నిర్వహించారు. గ్రా-
మస్తులు చాట్లపల్లి శంకరయ్య పెద్ద కుమారుడు చాట్లపల్లి సంపత్ 
ఆధ్వర్యంలో ఈ అన్నదాన కార్యక్రమం ఏర్పాటు చేయగా ఈ కార్య-
క్రమంలో ముదిరాజ్ సంఘం సభ్యులు, గ్రామస్తులు పెద్ద సంఖ్యలో 
పాల్గొన్నా రు. పెద్దమ్మ తల్లి ఆశీస్సులతో అందరూ సుఖ సంతోషాల-
తో ఉండాలని వారు కోరారు, ఈ కార్యక్రమంలో కొరివి కృష్ణ, ఆకుల 
వెంకటేష్,ఆకుల నవీన్, నాగరాజు, తదితరులు పాల్గొన్నా రు.

	  మొదటిపేజీ తరువాయి

గాంధీలతో కవిత పోటీనా..
చేయాలని రాష్ట్ర నాయకత్వం కోరుతోంది. ఆ దిశగా గట్టిగా ప్రయత్నాలను చేస్తోంది. 
అయితే ఇందుకు సోనియా అంగీకరిస్తారా లేదా అనేది తేలాల్సి ఉంది. ఇలా కుదరకపో-
తే... ప్రియాంకగాంధీని మరో ఆప్షన్ గా నైనా బరిలో దించితే బాగుంటుందని రాష్ట్ర నా-
యకత్వం అభిప్రాయపడుతుంది. ఈ క్రమంలో సోనియాగాంధీ పోటీపై ప్రాథమికంగా 
లెక్కలు వేసుకుంటున్న బీఆర్ఎస్... అందుకు తగ్గట్టు గానే ప్రిపేర్ అయ్యే పనిలో పడింది. 
అలాకాకుండా ప్రియాంక గాంధీ బరిలో ఉన్నా... బలమైన అభ్యర్థిని దించాలని భావిస్తోం-
ది.తెలంగాణ అసెంబ్లీ ఎన్నికల్లో  ఓటమిపాలైన బీఆర్ఎస్ కు వచ్చే పార్లమెంట్ ఎన్నికలు 
కఠినంగా మారాయని చెప్పొచ్చు. ఇందుకు కారణాలు లేకపోలేదు. 2018 అసెంబ్లీ ఎన్ని-
కల్లో  బంపర్ మెజార్టీతో గెలిచిన బీఆర్ఎస్... ఆ తర్వాత 2019లో జరిగిన పార్లమెంట్ 
ఎన్నికల్లో  ఊహించని షాక్ తగిలింది. ఈ ఎన్నికల్లో  కాంగ్రెస్ 3 పార్లమెంట్ స్థా నాలను 
గెలుచుకోగా...బీజేపీ ఏకంగా నాలుగు గెలుచుకొని సత్తాను చాటాయి. ఈ పరిణామం 
అప్పట్లో  బీఆర్ఎస్ కు పెద్ద షాక్ గా మారింది. ప్రస్తుతం ప్రతిపక్ష స్థా నంలో ఉన్న బీఆ-
ర్ఎస్... వచ్చే పార్లమెంట్ ఎన్నికల్లో  ఎన్ని సీట్లు  గెలుస్తుందనే అనే దానిపై అంచనా 
వేయటం కూడా కష్టంగానే మారింది. ఈ ఎన్నికల్లో  అన్ని పార్టీల కంటే ఎక్కవ సీట్లను 
గెలుచుకోవాలని చూస్తోంది. ఈ పరిస్థితుల్లో  నిజంగానే గాంధీ కుటుంబం తెలంగాణ 
నుంచి పోటీ చేస్తే... బీఆర్ఎస్ కు మరో సవాల్ అనే చర్చ మొదలైంది.వచ్చే ఎన్నికల్లో  
తెలంగాణ నుంచి గాంధీ కుటుంబం బరిలో ఉంటే.. ఏ స్థా నం నుంచి పోటీ చేస్తారనేది 
చర్చనీయాంశంగా మారింది. అయితే ప్రధానంగా మెదక్, మల్కాజ్ గిరి పార్లమెంట్ 
స్థా నాలు తెరపైకి వస్తున్నాయి. 2018 అసెంబ్లీ ఎన్నికల్లో  కొడంగల్ నుంచి ఓడిపోయిన 
రేవంత్ రెడ్డి(ప్రస్తుత తెలంగాణ ముఖ్యమంత్రి)... 2019లో మల్కాజ్ గిరి పార్లమెంట్ 
నుంచి ఎంపీగా గెలిచారు. ఇక 1980లో మెదక్ పార్లమెంట్ స్థా నం నుంచి ఇందిరా-
గాంధీ పోటీ చేసి విజయం సాధించారు. ప్రస్తుతం మెదక్ జిల్లాలో  బీఆర్ఎస్ బలంగా 
ఉండగా.. మల్కాజ్ గిరి పరిధిలోనూ అదే పరిస్థితి ఉంది. ఇక్కడ హరీశ్ రావు అత్యంత 
కీలకంగా వ్యవహరించారు. అయితే గాంధీ కుటుంబం నుంచి ఎవరైనా తెలంగాణలో(-
మెదక్) పోటీ చేస్తే... ఆ ప్రభావం రాష్ట్రవ్యాప్తంగా ఉంటుందని టీపీసీసీ భావిస్తోంది.గాంధీ 
కుటుంబం తెలంగాణ నుంచి పోటీ చేస్తే బీఆర్ఎస్ నుంచి కవితను బరిలో దించాలని 
గులాబీ నాయకత్వం భావిస్తున్నట్లు  తెలుస్తోంది. ఓవైపు రెండు జాతీయ పార్టీలు బలమైన 
ప్రత్యర్థు లుగా ఉన్న నేపథ్యంలో... బీఆర్ఎస్ కు ఈ ఎన్నికలు అతిపెద్ద సవాల్ గా మారను-
న్నాయి. ఇక గాంధీ కుటుంబం నిజంగానే తెలంగాణ నుంచి బరిలో ఉంటుందా లేదా 
అనేది తేలాల్సి ఉంది. దీనిపై త్వరలోనే క్లా రిటీ రావొచ్చు. పోటీనే ఖరారైతే... తెలంగాణ 
వేదికగా సరికొత్త రాజకీయం జరగటం ఖాయమనే చెప్పొచ్చు.

సర్కారు భూములకు ఫెన్సింగ్
నియోజకవర్గంలో ఎంతో విలువైన అనేక భూములు ఇలా బీఆర్ఎస్ పెద్దలు కబ్జా  
చేసి పాగా వేసినట్లు  పెద్ద ఎత్తున ఆరోపణలు ఉన్నాయి. ఇటీవల జరిగిన ఎన్నికల్లో  
కాంగ్రెస్ పార్టీ అధికారంలోకి రావడంతో రేవంత్ రెడ్డి ప్రభుత్వం కబ్జా లపై ప్రధానం-
గా దృష్టి సారించింది. "తప్పు చేసిన వారే సరిదిద్దండి.. జరిగిన తప్పు నా దృష్టికి వచ్చే 
వరకూ చేసుకోకండి.." అంటూ రెవెన్యూ మంత్రి పొంగులేటి శ్రీనివాసరెడ్డి ఇచ్చిన స్వీట్ 
వార్నింగ్ తో అధికార యంత్రాంగం ఒక్కసారిగా ఉలిక్కిపడి లేచింది. దీంతో 58, 59 
జీవో కింద అక్రమంగా జరిగిన రిజిస్ట్రేషన్ ల వ్యవహారంపై అధికారులు పోస్టు మార్టం 
మొదలు పెట్టా రు. వాస్తవానికి ఈ జీవో నిబంధన ప్రకారం గతంలో ప్రభుత్వ స్థలాన్ని 
ఆక్రమించి నిర్మాణం చేపట్టి ఉండాలి. సదరు నిర్మాణంలో యజమానిగా చెప్పుకునే 
వ్యక్తులు నివాసం ఏర్పాటు చేసుకుని ఉండాలి. ఇలాంటి నిర్మాణాలను మాత్రమే ఈ 
జీవో కింద క్రమబద్దీకరిస్తారు. కాగా ఎలాంటి నిర్మాణాలు లేకపోయినా ఖాళీ స్థలాల్లో నే 
అక్రమంగా ఇంటి నెంబర్లు , విద్యుత్ మీటరు కనెక్షన్ నెంబర్లను రూపొందించి 59 జీవో 
కింద దరఖాస్తు చేసుకున్న వైనం వెలుగు చూస్తోంది. అధికారుల్లో  కొందరు లంచాలకు 
మరిగి ఇలాంటి భూములను చూసి చూడనట్లు  రిజిస్ట్రేషన్ చేస్తున్న పరిస్థితితో ఖమ్మంలో 
విలువైన ప్రభుత్వ భూములు మాయమవుతున్నాయి. ప్రభుత్వ స్థలాల పరిరక్షణకు పటిష్ట 
చర్యలు చేపట్టా లని జిల్లా  కలెక్టర్ వి.పి. గౌతమ్ అధికారులను ఆదేశించారు. ప్రభుత్వ 
అభ్యంతరం లేని ప్రభుత్వ భూముల క్రమబద్దీకరణకు జారీ చేసిన జీవో నెం. 59 జీవో 
క్రింద నిబంధనలకు విరుద్ధంగా, ఎలాంటి నిర్మాణాలు లేకున్నా దరఖాస్తు చేసి అక్ర-
మంగా క్రమబద్ధీకరణ కోసం ప్రయత్నం చేసిన స్థలాలు గుర్తించి రక్షణ చర్యలు చేప-
ట్టా లని కలెక్టర్ ఆదేశించారు. ఖమ్మం అర్బన్ పరిధిలోని ఖానాపురం సర్వే నెం. 272 
లో 300 గజాల ప్లా ట్, ఖానాపురం డొంకలో 200 గజాల రెండు ప్లాట్లు  , 150 గజాల 
ఒక ప్లా ట్, వెలుగుమట్ల సర్వే నెం. 412లో 300 గజాల ఒక ప్లా ట్ లలో ఎలాంటి ని-
ర్మాణాలు లేకున్నా పలువురు జీవో 59 కింద దరఖాస్తు చేశారని జిల్లా  కలెక్టర్ స్పష్టం 
చేశారు. అలాంటి దరఖాస్తులను తిరస్కరించామన్నారు. సుమారు రూ. 4.35 కోట్ల 
విలువైన ఈ స్థలాలను రెవెన్యూ, మునిసిపల్ అధికారులు స్వాధీనం చేసుకుని ఫెన్సింగ్ 
ఏర్పాటు చేశారని వివరించారు. అదేవిధంగా భవిష్యత్తులో ఆక్రమణలు జరగకుండా 
సీసీ కెమెరాలు ఏర్పాటు చేయాలని అధికారులను ఆదేశించారు. రెవెన్యూ, మున్సిపల్ 
సిబ్బంది నిఘా పెట్టి, ఎలాంటి ఆక్రమణలు జరగకుండా, నిర్మాణాలు చేపట్టకుండా 
పకడ్బందీ చర్యలు తీసుకోవాలని కలెక్టర్ ఆదేశించారు.

నీట్​ పీజీ పరీక్ష..
2018 స్థా నంలో.. ఇటీవలే నోటిఫై అయిన "పోస్ట్ గ్రాడ్యుయేట్ మెడికల్ ఎడ్జ్ యుకేషన్ 
రెగ్యులేషన్స్, 2023" ప్రకారం, పీజీ అడ్మిషన్ కోసం ప్రతిపాదిత ఎన్​ఈటీ అమల్లోకి  
వచ్చే వరకు ప్రస్తుత నీట్-పీజీ పరీక్ష కొనసాగుతుంది. నేషనల్ మెడికల్ కమిషన్ 
యాక్ట్ 2019 ప్రకారం.. వివిధ ఎండీ/ఎంఎస్, పీజీ డిప్లొ మా కోర్సుల్లో  ప్రవేశానికి 
ఒకే ప్రవేశ పరీక్షగా నిర్దేశించిన ఎలిజిబిలిటీ కమ్ ర్యాంకింగ్ పరీక్ష ఈ నీట్-పీజీ. ఈ 
నీట్​ పీజీ కోసం వైద్య విద్యార్థు లు తీవ్రంగా కృషి చేస్తారు. ఇందులో మంచి ర్యాంక్​ 
వస్తే టాప్​ మెడికల్​ కాలేజీల్లో  చదువుకునే అవకాశం ఉంటుంది.  మరోవైపు నీటీ పీజీ 
2024కి సంబంధించి నోటిఫికేషన్​ ఆదివారం వెలువడే అవకాశం ఉందని వార్తలు 
వస్తున్నాయి. గతేడాది జనవరి 7నే.. నీట్​ పీజీ 2023 నోటిఫికేషన్​ బయటకు రావడం 
ఇందుకు కారణం. దీనిపై అధికారులు ఇంకా స్పందించలేదు. రిజిస్ట్రేషన్​కి సంబంధిం -
చిన వివరాలు కూడా త్వరలోనే బయటకి వస్తాయని సమాచారం. ఈ ఏడాది జరిగే 
నీట్​ పీజీ పరీక్షతో.. 19953 ఎండీ, 10821 ఎంఎస్​, 1979 పీజీ డిప్లొ మా, 1338 
డీఎన్​బీ సీఈటీ సీట్లను భర్తి చేస్తారు.

భారత్​- మాల్దీ వుల..
నరేంద్ర మోదీపై మాల్దీవుల మంత్రి ఒకరు వివాదాస్పద వ్యాఖ్యలు చేశారు. "బీచ్​ 
టూరిజంలో మాల్దీవుల నుంచి ఇండియాకు గట్టి పోటీ ఎదురవుతోంది. అది తట్టు -
కోలేకే.. మాల్దీవులను ఇండియా అటాక్​ చేస్తోంది," అని ఓ మంత్రి అన్నారు. ఇక 
మాల్దీవులకు చెందిన మరో మంత్రి.. ప్రధాని మోదీపై వ్యక్తిగతంగా దాడి చేశారు.
"మోదీ ఒక క్లో న్​, ఇజ్రాయెల్​ చేతుల్లో  కీలుబొమ్మ మోదీ.. లైఫ్​ జాకెట్​ వేసుకుని 
డైవ్​ చేస్తున్నారు," అని ట్వీట్​ చేశారు మాల్దీవుల యూత్​ ఎంపవర్​మెంట్ డిప్యూటీ 
మినిస్టర్​ షియూనా. ఆమె వ్యాఖ్యలపై సర్వత్రా నిరసన వ్యక్తమవ్వడంతో.. ఆ ట్వీట్​
ని డిలీట్​ చేశారు. వాస్తవానికి గడిచిన కొన్నేళ్ల ముందు వరకు భారత్​- మాల్దీవుల 
మధ్య సత్సంబంధాలే ఉండవి. మల్దీవుల ప్రధాన మిత్రదేశంగా ఉండేది ఇండియా. 
అంతేకకుండా.. అక్కడ 'ఇండియా ఫస్ట్​' అన్నట్టు  పాలసీలు ఉండేవి. కానీ.. 2023 
నవంబర్​లో మహమ్మద్​ ముయిజ్జు .. అధ్యక్ష పదవి చేపట్టినప్పటి నుంచి పరిస్థితుల్లో  
మార్పులు కనిపిస్తున్నాయి. ఆది నుంచి ఆయన ఇండియాకు వ్యతిరేకంగానే మా-
ట్లా డుతూ వస్తున్నారు. మాల్దీవుల.. ఇండియా ఫస్ట్​ పాలసీని మారుస్తానని, తమ 
దేశంలోని 75 ఇండియన్​ మిలిటరీ సిబ్బందిని వెనక్కి పంపించేస్తానని ఎన్నికల 
హామీల్లో  పేర్కొన్నారు.
మాల్దీవు ల  అధ్యక్షుడు ముయిజ్జు .. ప్రో- చైనా రాజకీయ నేతగా కనిపిస్తున్నారు. 
సోమవారం ఆయన చైనాకి కూడా వెళ్లనున్నారు. ప్రధానమంత్రి నరేంద్ర మోదీపై 
అణుచిత వ్యాఖ్యల నేపథ్యంలో మాల్దీవుల ప్రభుత్వం భారతీయులు మండిపడుతున్నా -
రు. మరీ ముఖ్యంగా.. బాలీవుడ్​ తారలు #boycottmaldives అంటూ నెట్టింట 
ట్వీట్లు  చేస్తున్నారు. మాల్దీవుల బదులు.. ఇండియాలోని సుందరమైన ద్వీపాలను సం -
దర్శించాలని విజ్ఞప్తి చేస్తున్నారు. ఈ జాబితాలో ప్రముఖ నటులు అక్షయ్​ కుమార్​, 
జాన్​ అబ్రహం, మాజీ క్రికెటర్​ సచిన్​ టెండుల్కర్​లు ఉన్నారు.
ఏది ఏమైనా.. ఇండియాతో గొడవలతో మాల్దీవులకే నష్టం అని రాజకీయ నిపుణులు 
అ భిప్రాయపడుతున్నా రు. అందుకు తగ్గట్టు గానే.. ఈ వివాదం మొదలైన కొన్ని 
గంటల్లో నే.. 8వేలకుపైగా హోటల్​ బుకింగ్స్​ని, 2500కుపైగా ఫ్లైట్​ టికెట్లను రద్దు  
చేసుకున్నారు భారతీయులు. ఇది మాల్దీవుల ఆర్థిక వ్యవస్థపై ప్రభావం చూపించే 
అవకాశం ఉంది.

- జయభేరి, నల్గ ొండ :
సోదరుడు మందలించడంతో ఫ్రీ బస్సు ఎక్కి ఒంటరిగా హైదరాబాద్‌ 
వచ్చిన యువతి కామాంధుల దుర్మార్గా నికి బలైంది. ఒంటరిగా వెళు-
తున్న యువతిని అపహరించి అత్యాచారానికి పాల్పడ్డా రు. సోదరుడు 
మందలించడంతో అలిగి హైదరాబాద్ వచ్చిన యువతి అత్యాచారానికి 
గురైంది. పాతబస్తీ బండ్లగూడ పోలీసుస్టేషను పరిధిలో శనివారం అర్ధరా-
త్రి తర్వాత జరిగిన ఘటనలో నిందితుల్ని గంటల వ్యవధిలోనే పోలీసులు 
అరెస్ట్‌ చేశారు. నల్గొం డ జిల్లా  సూర్యాపేటకు చెందిన యువతి(21) తన 
తల్లి, సోదరుడితో కలిసి సూర్యాపేటలోని ఇంట్లో నే ఉంటోంది. శనివారం 
యువతికి తన సోదరుడితో గొడవ జరిగింది. కోపోద్రిక్తుడైన సోదరుడు 
ఆ యువతిని కొట్టా డు. దీంతో మనస్తాపానికి గురైన యువతి చేతిలో 
నగదు లేకపోయినా ఉచిత ప్రయాణంతో హైదరాబాద్‌ నగరానికి వచ్చే 
బస్సెక్కింది. శనివారం రాత్రి 10.40 గంటల ప్రాంతంలో ఎంజీబీఎస్‌ 
బస్టాం డులో దిగిన తర్వాత అక్కడి నుంచి ఎటు వెళ్లాలో  తెలియక అఫ్జ-
ల్‌గంజ్‌ వైపు నడుచుకుంటూ వస్తోంది. ఒంటరిగా వస్తున్న యువతిని 
చూసిన ములకలపెంట శ్రీకాంత్‌, పానగంటి కాశీవిశ్వనాథ్‌లు ద్విచక్ర 
వాహనంపై ఆమెను వెంబడించారు. ఎక్కడికెళ్లా లని అడగడంతో దగ్గ-
రలో ఉన్న ఏదైనా పోలీస్ స్టేషన్‌కు తీసుకు వెళ్లా లని కోరింది. తాము 
పోలీస్‌ స్టేషన్‌కు వెళ్తున్నామని..తమతో రావాలని ఆమెను ఒప్పించారు. 
వారి మాటలు నమ్మిన యువతి ద్విచక్ర వాహనం ఎక్కింది. అఫ్జల్‌గంజ్‌ 
ప్రాంతంలో ఓ ఐస్‌క్రీం పార్లర్‌ వద్ద ఐస్‌క్రీం తినిపించి తమపై నమ్మకం 
కలిగించారు. ఆ తరువాత ఆమెను నేరుగా బండ్లగూడ పోలీస్‌ స్టేషన్‌ 
పరిధిలోని కొండల మధ్య ఉన్న లేక్‌వ్యూ హిల్స్‌ సమీపంలోని శ్రీకాంత్‌కు 
చెందిన స్క్రాప్‌ గోడౌన్‌లోకి తీసుకెళ్లా రు. ఇక్కడికి ఎందుకు తెచ్చారని 
యువతి నిలదీయడంతో ఆమెను కొట్టి సామూహిక అత్యాచారానికి 
పాల్పడ్డా రు. అక్కడి నుంచి మరో చోటికి తరలించేందుకు బైకుపై 
ఎక్కించుకుని తీసుకెళ్తుండగా బాధితురాలు కేకలు వేసింది. స్థాని కులు 

వారిని అడ్డు కుని నిలదీయంతో నిందితులు అక్కడి నుంచి పరారయ్యా-
రు. బాధితురాలి ద్వారా జరిగిన విషయాన్ని తెలుసుకున్న స్థాని కులు 
పోలీసులకు సమాచారం ఇచ్చారు.  ఆదివారం తెల్లవారుజామున 
1.30 గంటల ప్రాంతంలో నైట్‌ డ్యూటీలో ఉన్న చాంద్రాయణ గుట్ట 
ఇన్‌స్పెక్టర్‌ కె.గురునాథ్‌, బండ్లగూడ ఎస్సై వెంకటేశ్వర్‌జీలు ఘటనా-
స్థలానికి చేరుకున్నారు. నిందితులు అత్యాచారానికి పాల్పడిన స్క్రాప్‌ 
గోడౌన్‌ను బాధితురాలు పోలీసులకు చూపించింది. స్క్రాప్‌ గోడౌన్‌ ము-
లకలపెంట శ్రీకాంత్‌‌కు చెందినది గుర్తించిన పోలీసులు నిందితుడిని 
పట్టు కున్నారు. శ్రీకాంత్‌ ఇచ్చిన సమాచారంతో అఫ్జల్‌గంజ్‌ ప్రాంతంలో 
ఉంటున్న మరో నిందితుడు పానగంటి కాశీవిశ్వనాథ్‌ను అదుపులోకి 
తీసుకున్నారు. పోలీసుల విచారణలో ఇద్దరూ యువతిపై అత్యాచారా-
నికి పాల్పడినట్లు  అంగీకరించారు. నగరంలోని గౌస్‌నగర్‌కు చెందిన 
శ్రీకాంత్‌కు అఫ్ఝల్‌గూడ ఎస్‌వీఎస్‌ లాడ్జిలో హోటల్‌ వెయిటర్‌గా పనిచేసే 
కాశీవిశ్వనాథ్‌తో స్నేహం ఉందని పోలీసులు గుర్తించారు. కాశీవిశ్వ-
నాథ్‌ ఏపీలోని అనకాపల్లి జిల్లా  దేవరపల్లి మండలం చారుల్లపాలెం 
గ్రామంగా గుర్తించాడు. కొన్నేళ్లు గా కాశీవిశ్వనాథ్‌ ఎస్‌వీఎస్‌ లాడ్జిలోనే 
ఉంటున్నట్లు  ఇన్‌స్పెక్టర్‌ మహ్మద్‌ షాకీర్‌అలీ వివరించారు.

u	 ఐవరి స్మైల్ డెంటల్ కేర్ 
ప్రారంభించిన ఎమ్మెల్యే బండారి

- జయభేరి, ఉప్పల్ :

ఉప్పల్, ప్రశాంత్ నగర్, రోడ్ నెంబర్ 1లో 
ఆదివారం ఐవరి స్మైల్ డెంటల్ కేర్ హాస్పిటల్ను 
ఎమ్మెల్యే బండారి లక్ష్మారెడ్డి, బన్నాల గీత ప్రవీణ్ 
ముదిరాజ్ ప్రారంభించారు. ఈ సందర్భంగా 
వారు మాట్లా డుతూ.. దంత సంరక్షణ ఎంతో 
ముఖ్యమైనదని అన్నారు. ప్రతి వ్యక్తికి అందమైన 
పళ్లు , పళ్లవరస ఎంతో ముఖ్యం. నవ్వితే ముత్యాలు 
రాలుతాయా అన్నంత అందంగా పండ్లను కాపా-
డుకోవాలి.  కొందరు సరైన శ్రద్ధ తీసుకోకపోవడం 
మూలం పండ్లు  పాడైపోవడం, పుచ్చిపోవడం 
జరుగుతుంది. సరైన సమయంలో చికిత్స చేయిం-
చుకోకపోవడం వల్ల అనేక సమస్యలు ఎదుర్కొం-
టుంటారు. ముఖ్యంగా యువత పాన్, తంబాకు, 
గుట్కాలు తిని పళ్లను పాడుచేసుకుంటుంటారు. 
అలాంటి వారికి డెంటల్ ఆసుపత్రులు ఎంతో 

దోహదపడతాయి. అలాగే పుట్టు కతో వచ్చే ఇబ్బం-
దులు కూడా సరిచేసుకోవాలంటే డెంటల్ ఆసు-
పత్రులు కావాలి. వివిధ అనారోగ్య సమస్యల వల్ల 
ఎదురయ్యే దంత సమస్యలకు డెంటల్ ఆసుపత్రు-
లు అవసరం.  ఉప్పల్ లో ఐవరీ స్మైల్ డెంటల్ కేర్ 
ఆసుపత్రి ప్రారంభించడం ఎంతో సంతోషంగా 

వుందని ఎమ్మెల్యే, కార్పొరేటర్ అన్నారు. ఆసుప-
త్రి ఏర్పాటు చేసిన డాక్టర్లు  ఫణితేజ్ పద్మసోలాల, 
హరిత రాంబట్లలకు ఎమ్మెల్యే, కార్పొరేటర్ అభి-
నందనలు తెలిపారు. ఈ సందర్భంగా డాక్టర్. 
ఫణితేజ్, హరితలు మాట్లా డుతూ.. తమ ఆసుప-
త్రిలో రూట్ కెనాల్ ట్రీట్మెంట్, డెంటల్ ఇన్ప్ల ాం-
ట్, ఎక్స్ట్రా క్షన్, సర్జికల్ ఎక్స్ట్రా క్షన్, ఫ్లా మ్ సర్వీసెస్, 
బ్లీచింగ్, కాస్మిటిక్ డెంటిస్ట్రీ, బ్రేసిస్, ఆలిగ్నెర్, 
రీస్టో రేషన్, డెంటల్ ఫిల్లింగ్, టూత్ జెవెల్ సదుపా-
యాలు, చికిత్సలు చేయబడతాయని చెప్పారు. ఈ 
కార్యక్రమంలో బిఆర్ఎస్ సీనియర్ నాయకులు 
బన్నాల ప్రవీణ్ ముదిరాజ్, డాక్టర్. చిత్తరంజన్, 
డా. సిఎన్. శ్రీనివాస్, డా. యుదిష్టర్, డా. యూసఫ్ 
ఖురేషి, నాయకులు ఎదుల కొండల్ రెడ్డి ప్రధాన కా-
ర్యదర్శి కోకుండా జగన్, బింగి శ్రీనివాస్, ముద్దం 
శ్రీనివాస్ యాదవ్, మహమూద్, చేర్యాల శ్రీనివాస్ 
నేత, బాలకృష్ణా , Md ఫార్కక్, బిల్డింగ్ యజమాని  
రాము, అజాద్, మాస శేఖర్, గోపాల్ రెడ్డి, నవీన్ 
చారీ, తదితరులు పాల్గొన్నా రు.

దంత సంరక్షణ ఎంతో ముఖ్యమైనది

నల్సార్ విశ్వ విద్యాలయంలో జాతీయ పరిశోధన సదస్సు

ఆస్తి  కోసం అమ్మనే..
హత్య చేయాలని ప్లా న్ వేశారు. సుగుణమ్మ నిద్రలో ఉండగానే ఆ ముగ్గు రూ కలిసి 
దిండుతో ఊపిరాడకుండా చేసి హత్య చేశారు. నిద్రలోనే ఆమె చనిపోయినట్టు  
మరుసటి రోజు బంధువులకు సమాచారం ఇచ్చారు. సాధారణ మరణంగా 
నమ్మించే ప్రయత్నం చేశారు కొడుకు, కోడలు. బంధువులు సుగుణమ్మ మృతదే-
హానికి స్నానం చేస్తుండగా మెడపై కమిలిపోయిన ఆనవాళ్లు  కనిపించడంతో..... 
అనుమానంతో వెంటనే పోలీసులకు ఫిర్యాదు చేశారు. సుగుణమ్మ మృతదేహా-
నికి వైద్యులు శవపరీక్ష చేయగా.....సుగుణమ్మది సాధారణ మరణం కాదని, 
ఆమెది హత్యే అని వైద్యులు పోస్ట్ మార్టం రిపోర్ట్ లో స్పష్టం చేశారు. దీంతో ఉప్పల్ 
పోలీసులు దర్యాప్తు ముమ్మరం చెయ్యడంతో శనివారం అసలు నిందితులు 
కొడుకు అనిల్, కోడలు తిరుమల అని పోలీసులు నిర్ధారిం చారు. దీంతో అనిల్, 
తిరుమలతో పాటు మరో వ్యక్తి పై హత్యా నేరం కింద కేసు నమోదు చేశారు.

జాతీయ అవార్డు
స్థా యిలో జీహెచ్ఎంసీ అవార్డు  సాధించడం కోసం కృషి చేసిన సిబ్బందికి, 
నగర మేయర్ గద్వాల విజయలక్ష్మి హైదరాబాద్ కమిషనర్ రోనాల్డ్ రాస్ 
ధన్యవాదాలు తెలియచేశారు.
జీహెచ్ఎంసీ సాధించిన స్వచ్ఛ సర్వేక్షణ్ అవార్డు లు ఇవే
u	 2016లో 73 నగరాలకు గాను మెరుగైన 19వ నగరంగా గ్రేటర్ హైదరా-

బాద్ కు అవార్డు  దక్కింది.
u	 2017 లో ఓడీఎఫ్ సిటీ కేటగిరీలో 434 నగరాలు పోటీపడగా హైదరాబాద్ 

కు 22వ ర్యాంక్ దక్కింది.
u	 2018లో సాలిడ్ వెస్ట్ మ్యానేజ్ మెంట్ విధానంలో బెస్ట్ క్యాపిటల్ సిటీ 

అవార్డు  కేటగిరీలో 4041 నగరాల్లో  హైదరాబాద్ కు 27వ ర్యాంక్ వచ్చింది.
u	 2019 లో స్వచ్ఛ ఎక్స్ లెన్స్ అవార్డు  కేటగిరీలో 4273 నగరాలు ఎంపిక 

కాగా అందులో హైదరాబాద్ 35వ స్థా నం కైవసం చేసుకుంది.
u	 2019 లో ఓడీఫ్++ సిటీగా హైదరాబాద్ కు గుర్తింపు పొందింది.
u	 2020లో బెస్ట్ మెగా సిటీ అవార్డు  సిటిజెన్ ఫీడ్ బ్యాక్ లో 4384 నగరాలు 

పాల్గొం టే హైదరబాద్ కు 23వ ర్యాంక్ వచ్చింది.
u	 2021 లో బెస్ట్ సెల్ఫ్ సస్టైనబుల్ మెగా సిటీ అవార్డు  హైదరాబాద్ కు 

దక్కింది. అదే సంవత్సరంలో వాటర్ ప్లస్ సర్టిఫికేషన్ పొందింది.
u	 2022 లో గార్బేజ్ ఫ్రీ సిటీ కింద త్రీ స్టా ర్ హోదాను హైదరాబాద్ దక్కించు -

కుంది.

యువతిపై 
సామూహిక అత్యాచారం



u	 పవిత్ర ఆధ్యాత్మిక స్థలిగా మౌలాలి 
రంగనాథ ఆలయం

u	 ఉప్పల్ ఎమ్మెల్యే బండారి లక్ష్మారెడ్డి హామీ

u	 సీనియర్ పాత్రికేయులు విరాహత్ అలీకి 
ఘనసన్మానం 

- జయభేరి, కాప్రా :

మౌలాలి శ్రీరంగనాథ స్వామి దేవాలయాన్ని నగ-
రంలోనే ప్రముఖ పుణ్యక్షేత్రంగా తీర్చిదిద్దేందుకు ఏ 
సాయం అవసరమైనా  అన్నివేళలా, అన్నిరకాలుగా 
ముందుంటానని ఉప్పల్ ఎమ్మెల్యే బండారి లక్ష్మారెడ్డి 
హామీ ఇచ్చారు. ఆదివారంనాడు తిరుప్పావై ధనుర్మా-
సోత్సవాల సందర్భంగా ఆలయాన్ని ఆయన సంద-
ర్శించారు. ఆలయంలో గోశాల నిర్మాణ, నిర్వహణకు 
సంబంధించిన పనులను ఆయన స్వయంగా సమీక్షిం-
చారు. కొండమీద గోశాల వేలాది భక్తులకు ఒక పవిత్ర 
పూజాస్థలిగా మారుతుందని అన్నారు. 

విరాహత్ అలీకి ఘనసన్మానం 
ఆధ్యాత్మికంగానే కాక సుప్రసిద్ధ సీనియర్ పాత్రికేయు-

లు విరాహత్ అలీ తెలంగాణ వర్కింగ్ జర్నలిస్టు ల 
యూనియన్ అధ్యక్షుడిగా ఏకగ్రీవంగా ఎన్నికైన సంద-
ర్భంగా శ్రీరామానుజ సేవాట్రస్ట్ ఆయనను ఘనంగా 
సన్మానించింది. ఈ కార్యక్రమానికి నర్సాపూర్ ఎమ్మె-

ల్యే శ్రీమతి సునీతా లక్ష్మారెడ్డి సహా ఎందరో రాజకీయ 
నాయకులు, వివిధ రంగాల ప్రముఖులు హాజరయ్యా -
రు. ఈ సందర్భంగా విరాహత్ అలీ మాట్లా డుతూ.. 
సామాజికంగా, వైద్యపరంగా పేద, బడుగు ప్రజల-

కోసం శ్రీరామానుజ సేవాట్రస్ట్ చేస్తున్న కృషి ఎంతో 
స్ఫూర్తిదాయకమని అన్నారు. ఎందరో ప్రముఖుల 
సమక్షంలో ట్రస్టు  చైర్మన్ డాక్టర్ ధనుంజయ తనకు 
జరిపిన సన్మానికి కృతజ్ఞతగా స్పందిస్తూ వైద్యపరం-
గా ఎందరో పేదలకు అత్యవసర వైద్య సహాయాన్ని 
అందించడమే కాక ఖరీదైన ఆపరేషన్లను ఉచితంగా 
చేయించిన రామానుజ సేవాట్రస్ట్ సేవానిరతిలో ఆద-
ర్శప్రాయంగా నిలిచిందని అన్నారు. విద్యాపరంగా 
ఎందరో ప్రతిభావంతులైన పేద విద్యార్థు లకు ఫీజులు, 
కోచింగ్, వసతి తదితర సౌకర్యాలను కల్పించి భరోసా 
కల్పించిందని అన్నారు. ఇలా ఆధ్యాత్మిక, సామాజిక 
సేవారంగాల్లో  ఆదర్శప్రాయంగా నిలుస్తున్న శ్రీరామా-
నుజ సేవాట్రస్ట్ కు ఏరకమైన సహాయ సహకారాలు 
అవసరమైనా అందించడానికి సిద్ధంగా వున్నానని 
విరాహత్ అలీ చెప్పారు. ట్రస్టు  సూత్రధారి ధనుంజయ 
పిలిస్తే సాయం అందించే డాక్టరుగా ఎందరో పేదలకు 
అండగా నిలుస్తున్నారని అభినందించారు. పవిత్రమైన 
ఆధ్యాత్మిక  ప్రాంగణంలో వందలాది మంది భక్తుల 
మధ్య తనకు సన్మానం జరగడం గొప్ప అదృష్టంగా 
భావిస్తున్నానని చెప్పారు. ఈ సన్మాన కార్యక్రమంలో 
జర్నలిస్టు  గా విరాహత్ అలి స్ఫూర్తిదాయక ప్రస్థా నం 
గురించి శ్రీమతి సునీతా లక్ష్మారెడ్డి  ప్రస్తావించారు.

- జయభేరి, మేడిపల్లి :
పీర్జా దిగుడా మున్సిపల్ కార్పోరేషన్ 25వ 
డివిజన్ లో మకర సంక్రాంతి సందర్భంగా 
శ్రీ సాయి నగర్ కాలనీ లో ముగ్గు ల పోటీలను 
25వ డివిజన్ కార్పొరేటర్ దొంతిరి హరిశంక-
ర్ రెడ్డి ఆధ్వర్యంలో నిర్వహించారు. ఈ మెగా 
ముగ్గు ల పోటీలలో విహరిక కాలనీ, శ్రీ సాయి 
నగర్ కాలనీ, సాయి హిల్స్ కాలనీ, క్రాంతి 
కాలనీ ల నుండి ఆడపడుచులు, మహిళ సోదర -
ణులు, యువతులు అధిక సంఖ్యలో ఉత్సాహం-
గా పాల్గొన్నా రు. అనంతరం ముగ్గు ల పోటీల్లో  
మొదటి పది బహుమతుల తో పాటు పోటీలో 
పాల్గొ న్న మహిళలు అందరికి బహుమతులు 

అందించిన కార్పొరేటర్ హరిశంకర్ రెడ్డి. ఈ 
ముగ్గు ల కార్యక్రమంలో విహరిక, శ్రీ సాయి 
నగర్, సాయి హిల్స్, క్రాంతి కాలనీ ల అధ్యక్ష -

కార్యదర్శులు, పెద్దలు, నాయకులు, మహిళ 
నాయకురాళ్లు , మహిళలు, యువతియువకు-
లు పాల్గొన్నా రు.

- జయభేరి, మేడిపల్లి :
మేడ్చల్ నియోజకవర్గం బోడుప్పల్ మున్సిపల్ 
కార్పొరేషన్ పరిధిలోని బొల్లిగూడెంలో శ్రీ మా-
ర్కండేయ పద్మశాలి సేవా సంఘం ఏర్పాటు 
చేసిన నూతన సంవత్సరం 2024 క్యాలెండర్ 
ఆవిష్కరణ కార్యక్రమానికి ముఖ్య అతిధులు గా 
టీపీసీసీ ఉపాధ్యక్షుడు,మేడ్చల్ నియోజకవర్గం 
ఇంచార్జ్ తోటకూర వజ్రేష్ యాదవ్, స్థాని క కార్పో-
రేటర్ కొత్త దుర్గమ్మ, తోటకూర అజయ్ యాదవ్ 
తో విచ్చేసి క్యాలెండర్ ను ఆవిష్కరించారు. ఈ 
సందర్భంగా వజ్రేష్ యాదవ్ మాట్లా డుతూ.. నే-
తన్నల పేదరికాన్ని దూరం చేసేందుకు కాంగ్రెస్ 
ప్రభుత్వం నూతన పథకాలు రూపొందించింద-
ని, స్థాని కంగా పద్మశాలీయులకు సంబంధించి 

ఏ సమస్యలున్నా తీర్చేందుకు సిద్ధంగా ఉన్నా-
మని తెలిపారు. ఈ కార్యక్రమంలో తెలంగాణ 
రాష్ట్ర పద్మశాలి సంఘం అధ్యక్షుడు బాబురావు, 
మేడ్చల్ జిల్లా  కాంగ్రెస్ పార్టీ బిబ్లా క్ ప్రధాన 

కార్యదర్శి కొత్త కిషోర్ గౌడ్, కార్పొరేటర్ కొత్త 
దుర్గమ్మ, తోటకూర అజయ్ యాదవ్, సీనియర్ 
నాయకులు గుర్రాల వెంకటేష్ యాదవ్, పడతం 
లోకేష్, పాల్గొన్నా రు.

u	 రెడ్డి సంఘం సమస్యల 
పరిష్కారానికి కృషి చేస్తా  ఎమ్మెల్యే

- జయభేరి, ఉప్పల్ :
నాచారంలోని భవానినగర్ లో ఆదివారం  
నాచారం రెడ్డి సంఘం అధ్యక్షులు ఎర్ర శ్రీనివాస్ 
రెడ్డి, ప్రధాన కార్యదర్శి నమిలికొండ భూపాల్ రెడ్డి 
ఆధ్వర్యంలో నాచారం రెడ్డి సంఘం నూతన సంవ-
త్సర క్యాలెండర్ ను ఆదివారం ఆవిష్కరించారు. 
ఈ కార్యక్రమానికి ఉప్పల్ ఎమ్మెల్యే బండారి లక్ష్మా-
రెడ్డి, మాజీ ఎమ్మెల్యే బేతి సుభాష్ రెడ్డి, మల్లా పూర్ 
డివిజన్ కార్పొరేటర్ పన్నాల దేవేందర్ రెడ్డి, బిజెపి 
నాయకురాలు అంపాల అనిత పద్మా రెడ్డి హాజరై-
నారు. ఈ సందర్భంగా నూతన సంవత్సర క్యా-
లెండర్ ఆవిష్కరించి ప్రసంగించారు. అనంతరం 
వారు మాట్లా డుతూ.. సంఘం అభ్యున్నతికి తమ 
వంతు తోడ్పాటు అందిస్తామని తెలిపారు.  రెడ్డి 
సంఘం సమస్యల పరిష్కారానికి కృషి చేస్తూ, 

వారికి సహకారం అందజేస్తామన్నారు.  సమి-
ష్టిగా పనిచేస్తూ, సమాజ శ్రేయస్సు కోసం  తమ 
వంతు బాధ్యతగా పనిచేయాలని సూచించారు.  
ఆర్థికంగా వెనుకబడిన పేద మధ్యతరగతి రెడ్డిల 
కోసం ప్రతి ఒక్కరు తమ వంతు బాధ్యతగా పనిచే-
యాలని కోరారు. ఈ కార్యక్రమంలో  వ్యవస్థా పక 
అధ్యక్షుడు పోగుల వెంకటరమణారెడ్డి, కార్యని-
ర్వాక అధ్యక్షులు రాగిరి మోహన్ రెడ్డి, ప్రత్యేక 
ఆహ్వానితులు  ఇమ్మడి రామచంద్రారెడ్డి, సలహా-
దారులు కృష్ణా రెడ్డి, రవీందర్ రెడ్డి, యువజన 

కమిటీ అధ్యక్షుడు నమిలికొండ మధుసూదన్ 
రెడ్డి, మహిళా కమిటీ అధ్యక్షురాలు వరలక్ష్మి రెడ్డి, 
ప్రీతి రెడ్డి, హనుమంత్ రెడ్డి, అశ్వద్ధా మ రెడ్డి, రామ్ 
రెడ్డి,  చెంచారపు కృష్ణా రెడ్డి, గుoటుక కృష్ణా రెడ్డి, 
హరి కిషన్ రెడ్డి, వీర ప్రతాప్ రెడ్డి, యోగేశ్వర్ రెడ్డి, 
నవీన్ రెడ్డి, రాజేందర్ రెడ్డి, మెతుకు శ్రీనివాస్ 
రెడ్డి, శ్రీధర్ రెడ్డి, మేకల ముత్యంరెడ్డి, విష్ణు వర్ధన్ 
రెడ్డి, హరినాథ్ రెడ్డి, కంచర్ల మధుసూదన్ రెడ్డి, 
సందీప్ రెడ్డి, మహేందర్ రెడ్డి, సునీల్ రెడ్డి, గణేష్ 
రెడ్డి, విజయ్ భాస్కర్ రెడ్డి పాల్గొన్నా రు.

జనరల్ న్యూస్ 3సోమవారం
08.01.2024

వందలాది మంది భక్తు ల మధ్య 
సన్మానం జరగడం గొప్ప అదృష్టం

మంత్రి సీతక్కను కలిసిన 
మహిళా కాంగ్రెస్ నాయకులు

- జయభేరి, ఇల్లందు :

మంత్రి సీతక్కను ఇల్లందు కాంగ్రెస్ మహిళా నాయకులు మర్యాదపూ-
ర్వకంగా కలిసి పుష్పగుచ్చం అందజేసి శాలువాతో సన్మానించారు ఈ 
కార్యక్రమంలో మహిళా నాయకులు గోచికొండ శ్రీదేవి , రాజురి మంజుల 
వరలక్ష్మి పాల్గొన్నా రు

డిప్యూటీ సీఎంను కలిసిన 
కాంగ్రెస్ నాయకులు

- జయభేరి, ఇల్లందు :
ఉప ముఖ్యమంత్రి భట్టి విక్రమార్క ను ఆయన నివాసంలో ఇల్లందు 
నాయకులు కలవడం జరిగింది ఈ మేరకు వారు మాట్లా డుతూ ఇల్లందులో 
కాంగ్రెస్ పరిస్థితులను వివరించడం జరిగింది. ఈ కార్యక్రమంలో టిపిసిసి 
మాజీ సభ్యులు ఎస్కే జానీ, యూత్ నాయకులు సాంబ మహేష్, కాంగ్రెస్ 
సీనియర్ నాయకులు గోచికొండ సత్యనారాయణ, శ్రీదేవి ,మంజుల అన్వర్, 
వైశాక్ ,శ్రీనివాస్ గౌడ్ కొండూరు చిన్ని తదితరులు పాల్గొన్నా రు.

క్యాలెండర్ నీ ఆవిష్కరించిన 
ఉప్పల్ ఎమ్మెల్యే

- జయభేరి, కాప్రా :
డా ఎ ఎస్ రావు నగర్ డివిజన్ పద్మశాలి టౌన్షిప్ లోని క్యానన్ ఆగ్రో ఫుడ్ 
వారి 2024 క్యాలండర్ ను ఆవిష్కరించిన ఉప్పల్ ఎమ్మెల్యే శ్రీ బండారి 
లక్ష్మా రెడ్డి, నిర్వాహాకులు నరసింహ, ఎంబీసీ మాజీ చైర్మన్ తాడూరీ శ్రీనివా-
స్, మాజీ కార్పొరేటర్లు  కొత్త రామారావు, పావని రెడ్డి, డివిజన్ ప్రెసిడెంట్ 
సెక్రటరీలు కాసం మహిపాల్ రెడ్డి, కుమార స్వామి, మహిళా ప్రెడిడెంట్ 
కైప శిరీష రెడ్డి, S.A. రహీమ్, యాకయ్య , కాలనీవాసులు నవీన్, అధ్యక్షు-
లు ప్రధాన కార్యదర్శులు  తదితరులు పాల్గొన్నా రు.

అమ్మల ఆశీర్వాదంతో అంతా క్షేమమే..
u	 మహిమగల తల్లు లు సమ్మక్క సారలమ్మలు

- జయభేరి, మేడిపల్లి :
సమ్మక్క సారలమ్మ తల్లు ల ఆశీర్వాదంతో అంతా క్షేమమే అని పీర్జా దిగూడ మేయర్ 
జక్క వెంకట్ రెడ్డి అన్నారు. ఆదివారం మేడారంలో సమ్మక్క సారలమ్మలను దర్శిం -
చుకున్న ఆయన అమ్మవార్ల వద్ద ప్రత్యేక పూజలు నిర్వహించారు. అయనతో పాటు 
కార్పొరేటర్లు  పప్పుల రాజేశ్వరి అంజిరెడ్డి, భీం రెడ్డి నవీన్ రెడ్డి, నాయకులు పప్పుల 
అంజిరెడ్డి, వాకిటి శ్రీకాంత్ రెడ్డి మొక్కు చెల్లించుకుని అమ్మవార్లను దర్శించుకు -
న్నారు. తెలంగాణ కుంబమేళాను తలపించే జాతర మేడారం జాతర అని మేయర్ 
అన్నారు. అమ్మవార్ల అనుగ్రహంతో ప్రజలంతా బాగుండాలని,ప్రజలంతా సుఖసం -
తోషాలతో వర్ధిల్లా లని ఆ అమ్మవార్లను వేడుకున్నట్టు  ఆయన తెలిపారు.

ఇల్లం దు ఏరియా లో 
పర్యటించిన సింగరేణి సి అండ్ ఎండి                                                                    

- జయభేరి, ఇల్లందు :
ఇల్లందు ఏరియాలోని కోయాగుడెం ఉపరితల గని నందు సింగరేణి సంస్థ చైర్మన్ 
మరియు మేనేజింగ్ డైరెక్టర్ ఎన్.బలరాం, ఐ.అర్.యస్. పర్యటించారు. ఈ సంద-
ర్భంగా వారికి ముందుగా పూల మొక్కను అందజేసి నూతనంగా సింగరేణి సంస్థకు 
సి అండ్ ఎండిగా పదవి బాధ్యతలు చేపట్టినందుకు అభినందనలు తెలియజేశారు. 
తదుపరి వారు వ్యూ పాయింట్ నుండి క్వారీ నందు జరుగుతున్న ఓబి, బొగ్గు  వెలికి -
తీత పనులను పరిశీలించారు. రోజువారి ఉత్పత్తి, రవాణా గురించి ఏరియా జి.యం 
జాన్ ఆనంద్ ను అడిగి తెలుసుకున్నారు. తదుపరి వారు పని స్థలలను సందర్శించి 
సర్ఫేస్ మైనర్ యొక్క పనితీరును అడిగి తెలుసుకున్నారు. ఈ సందర్భంగా వారు 
మాట్లా డుతూ.. సింగరేణి సంస్థ కేటాయించిన వార్షిక లక్ష్యాలను అధిగమించాలని 
రక్షణతో కూడిన ఉత్పత్తిని సాధించాలని తెలిపారు. ఈ కార్యక్రమంలో డైరెక్టర్ పిపి 
జి వెంకటేశ్వర్ రెడ్డి, డైరెక్టర్ ఆపరేషన్ ఎన్.వి.కె శ్రీనివాస్, సేఫ్టీ జీఎం గురవయ్య, 
జిఎం సెక్యూరిటీ దీక్షితులు, ప్రాజెక్ట్ ఆఫీసర్ ప్రహ్లా ద్, డిజి యం పర్సనల్ మోహన్ 
రావు తదితరులు పాల్గొన్నా రు.

క్రీడలు మానసిక 
ఆనందాన్ని కలిగిస్తా యి
u	 మున్సిపల్ చైర్మన్ దమ్మాలపాటి

- జయభేరి, ఇల్లందు :

ఇల్లందు సింగరేణి ఫుట్ బాల్ క్లబ్ ఆధ్వర్యంలో 24 ఏరియా రన్స్ అండ్ గోల్స్ 
స్టేడియం నందు నిర్వహిస్తున్న ఉమ్మడి ఖమ్మం జిల్లా  చాంపియన్ ట్రోఫీ 2024 
టోర్నమెంట్ ను ఇల్లందు మున్సిపల్ చైర్మన్ దమ్మాలపాటి వెంకటేశ్వరరావు ప్రా -
రంభించారు. ఈ కార్యక్రమంలో చైర్మన్ డివీ తో పాటు ఉమ్మడి ఖమ్మం జిల్లా  ఫుట్ 
బాల్ అసోసియేషన్ వైస్ ప్రెసిడెంట్ గుండ్లపల్లి శ్రీనివాస్ (ఫుట్ బాల్ శ్రీను), 23, 
22 వార్డు ల కౌన్సిలర్లు  కుమ్మరి రవీందర్, అంకెపాక నవీన్ కుమార్,సీనియర్ ఫుట్ 
బాల్ క్రీడాకారులు కీర్తి స్వర్ణకర్, జితేందర్ రెడ్డి, నజీరుద్దీన్, సంతోష్, ఇంతియాజ్, 
కాంగ్రెస్ పార్టీ నాయకులు ఎర్ర ఈశ్వర్, ఏజెపి సుధాకర్, నిర్వాహకులు కీర్తి రవి, 
మాదాసు సుమన్, కాకేటి రాకేష్, కూరపాటి శివ, కీర్తి కుమార్, ఉమ్మడి ఖమ్మం 
జిల్లా  నుంచి విచ్చేసిన క్రీడాకారులు తదితరులు పాల్గొన్నా రు.

రామ మార్గం ఉత్తమమైనది..  
- జయభేరి, ఇల్లందు :

అయోధ్యశ్రీ రాముని భవ్య మందిరం నుండి వచ్చిన అక్షంతలు కరపత్రాలు శ్రీ 
రాముని గుడి చిత్రాలు భద్రాద్రి కొత్తగూడెం జిల్లా  టేకులపల్లి మండలంలో  అర్ 
ఎస్ ఎస్, వి హెచ్ పి సంస్థల కార్యనిర్వాహకులు, ఖండ నిర్వాహకులు గోపాల కృష్ణ 
బ్రహ్మ చారి, హాథిరామ్ నాయక్ అప్పారావు, పున్యా నాయక్, ఓసి పి ఓ,ప్రహలద్ 
ముఖ్య అతిథిగా హాజరయ్యారు. మండలంలో అన్నీ గ్రామాలనుండి రామ భక్తులు 
మహిళలు విద్యార్ధు లు సోభయ యాత్రలో భ్రహమ్మం గుడి నుండి రామాలయం 
వరకూ యాత్ర సాగింది గుడిలో పూజా చేసిన అక్షంతలు గ్రామాలనుండి వచ్చిన 
భక్తులకు కశం అక్షంతలు పంచడం జరిగింది. ఈ కార్యక్రమంలో విజయ్, నిరోషా, 
మంగీలాల్, శ్రీను నాగభూషణం, వెంకటేశ్వర్లు , లాలు నాయక్, దరువు సింగ్, 
పార్వతి స్వప్న, సబితా, కిషన్, శంభు, లక్ పతి పాల్గొన్నా రు.

ఈ మెగా ముగ్గు ల పోటీలు

శ్రీ మార్కండేయ పద్మశాలి సేవా 
సంఘం క్యాలెండర్ ఆవిష్కరణ

నాచారం రెడ్డి సంఘం క్యాలెండర్ ఆవిష్కరణ

అందుకే 
డేటింగ్‌కు దూరం!
దివంగత అందాల తార శ్రీదేవి ముద్దు ల తనయ జాన్వీకపూర్‌ 
చక్కటి ప్రణాళికతో కెరీర్‌ను తీర్చిదిద్దుకుంటు న్నది. ఐదేళ్ల సినీ 
ప్రయాణంలో వివాదాలకు దూరంగా సౌమ్యురాలిగా పేరు తెచ్చు -
కుందీ భామ. ఎలాంటి దాపరికం లేకుండా మనసులోని భావాల్ని 
నిర్మొహమాటంగా వ్యక్తపరుస్తుందని ఈ అమ్మడి గురించి తెలిసి -
వారు చెబుతుంటారు. ఇటీవల ఇచ్చిన ఓ ఇంటర్వ్యూలో సినిమా 
వాళ్లతో డేటింగ్‌ గురించి తన అభిప్రాయాల్ని వ్యక్తం చేసింది 
జాన్వీకపూర్‌. ఇండస్ట్రీకి చెందిన వారితో డేటింగ్‌ చేయడం తనకు 
అస్సలు ఇష్టం లేదని చెప్పింది. ‘సినీరంగంలో పనిచేసేవారు 
ఎప్పుడూ బిజీగా ఉంటారు. ఎవరికీ సమయాన్ని కేటాయించలేరు. 
ఇద్దరూ ఒకే వృత్తిలో ఉంటే డేటింగ్‌ చేయడం ఇంకా కష్టమైపోతుం -
ది. అందుకే సినిమా వాళ్లతో డేటింగ్‌ చేయాలనే ఆలోచన ఎప్పుడూ 
రాలేదు’ అని జాన్వీకపూర్‌ చెప్పుకొచ్చింది. ప్రస్తుతం ఈ భామ 
మహారాష్ట్ర రాజకీయ కుటుంబానికి చెందిన శిఖర్‌ పహారియాతో 
ప్రేమలో ఉందని అంటున్నారు. వీరిద్దరి కుటుంబాలకు ఎప్పటి 
నుంచో సాన్నిహిత్యం ఉందని, కాలేజీ రోజుల నుంచే వీరి ప్రేమా -
యణం సాగుతున్నదని టాక్‌. ఈ జంట కలిసి పలు ప్రైవేట్‌ కార్యక్ర -
మాలకు హాజరైన ఫొటోలు సోషల్‌మీడియాలో దర్శనమిచ్చాయి. 
అయితే తన లవ్‌ఎఫైర్‌ గురించి జాన్వీకపూర్‌ ఇప్పటిదాకా ఎక్కడా 
స్పందించలేదు. ప్రస్తుతం ఈ సొగసరి తెలుగులో ఎన్టీఆర్‌ సరసన 
‘దేవర’ చిత్రంలో నటిస్తున్న విషయం తెలిసిందే.

ప్రేమలోని 
కొత్త  కోణం..
కార్తీక్‌రాజు, మోక్ష, షెర్రీ అగర్వాల్‌ 
నాయకానాయికలుగా నటిస్తు న్న 
చిత్రం ‘ఐ హేట్‌ యు’. అంజి రామ్‌ 
దర్శకుడు. శ్రీగాయత్రి ఎంటర్‌టై-
న్‌మెంట్‌ పతాకంపై నాగరాజ్‌ 
నిర్మిస్తున్నా రు. చిత్రీకరణ పూర్త-
యింది. దర్శకుడు మాట్లా డుతూ 
‘లవ్‌ సైకాలజీని ఆవిష్కరిస్తూ  ఈ 
చిత్రాన్ని తెరకెక్కించాం. ప్రేమలోని 
కొత్త కోణాన్ని తెలియజేస్తుం ది. ప్రే-
మకథా చిత్రాల్లో  సరికొత్త పంథాలో 
తెరకెక్కించాం. ప్రస్తు తం పో-
స్ట్‌ప్రొడక్షన్‌ కార్యక్రమాలు జరుగు-
తున్నాయి. త్వరలో విడుదల తేదీని 
ప్రకటిస్తాం ’ అన్నారు. ఈ చిత్రానికి 
కెమెరా: ఎస్‌.మురళీమోహన్‌ రెడ్డి, 
సంగీతం: సాకార్‌, కథ, స్క్రీన్‌ప్లే, 
దర్శకత్వం: అంజి రామ్‌.

‘అన్నపూరణి’ మూవీపై 
కేసు పెట్టి న బీజేపీ నేత..
కోలీవుడ్ లేడి సూపర్ స్టా ర్ నయనతార తాజాగా 
న‌టించిన చిత్రం ‘అన్నపూరణి’. న‌య‌న్ కెరీర్‌లో 75వ 
సినిమాగా వ‌చ్చిన‌ ఈ చిత్రాన్ని నీలేష్ కృష్ణ ద‌ర్శ‌క‌త్వం 
వ‌హించాడు. ఎస్. ఆర్.రవీంద్రన్ సమర్పణలో, నాస్ 
స్టూడి యోస్ -ట్రైడెంట్ ఆర్ట్స్, జీ స్టూడి యోస్ సంయుక్తంగా 
నిర్మించాయి. ఇక ఈ సినిమా డిసెంబ‌ర్ 01న ప్రేక్ష‌కుల 
ముందుకు వ‌చ్చి బాక్సాఫీస్ వ‌ద్ద‌ యావరేజ్‌గా నిలిచింది. 
ఇక ప్ర‌స్తు తం ఈ చిత్రం నెట్‌ఫ్లిక్స్ వేదిక‌గా స్ట్రీమింగ్ అవు-
తున్న విష‌యం తెలిసిందే. అయితే ఈ సినిమా రాముడిని 
కించపరిచేలా ఉందంటూ ముంబై పోలీసులకు ఫిర్యాదు 
అందింది.  తాజాగా ఈ సినిమా చూసిన బీజేపీ నేత 
రమేశ్ సోలంకి మూవీలోని కొన్ని సీన్స్ పై అభ్యంతరం 
వ్యక్తం చేస్తూ .. ముంబై పోలీసులకు ఫిర్యాదు చేశాడు. 
‘అన్నపూరణి’ సినిమా శ్రీరాముడిని కించపరిచేలా.. లవ్ 
జిహాద్‌ను ప్రోత్సహించేలా ఉంద‌ని.. ఈ  మూవీ నిర్మాత-
‌ల‌పై చ‌ర్య‌లు తీసుకోవాలని రమేశ్ సోలంకి ఫిర్యాదులో 
పేర్కొన్నాడు. అలాగే ఈ సినిమాను స్ట్రీమింగ్ చేస్తు న్న 
నెట్ ఫ్లిక్స్‌పై కూడా కఠిన చర్యలు తీసుకోవాలని పోలీ-
సులకు ఫిర్యాదు చేశాడు. ఈ సినిమా క‌థ‌లోకి వెళితే.. 
సంప్రదాయ బ్రాహ్మణ కుటుంబంలో పుట్టిన నయనతార 
ఒక ప్రొఫెషనల్ చెఫ్‌గా మారాలనుకుంటుంది. ఈ 
క్ర‌మంలో త‌న‌కు ఎదురైనా స‌వాళ్లు ఏంటి.. కుటుంబం 
నుంచి వ‌చ్చిన ఒత్తిడిని త‌ట్టు కుని దేశంలో బెస్ట్ చెఫ్ గా 
ఎలా ఎదిగింది అనేది ఈ సినిమా స్టోరీ . ఇక మూవీలో జై, 
సత్యరాజ్, అచ్యుత్ కుమార్, కెఎస్ రవికుమార్, సురేష్ 
చక్రవర్తి సహా పలువురు నటీనటులు కీలక పాత్రలు 
పోషించారు. ఈ చిత్రానికి సత్యన్ సూర్యన్‌ సినిమాటోగ్రఫీ 
అందిస్తుం డ‌గా.. థమన్ సంగీతం అందించాడు.

రొమాంటిక్‌ 
యాక్షన్‌ ఎంటర్‌టైనర్‌
రాజ్‌తరుణ్‌, మాల్వి మల్హో త్రా జంటగా నటిస్తున్న 
చిత్రం ‘తిరగబడరసామీ’. ఎ.ఎస్‌.రవికుమార్‌ చౌదరి 
దర్శకుడు. సురక్ష్‌ ఎంటర్‌టైన్‌మెంట్‌ పతాకంపై మల్కా-
పురం శివకుమార్‌ నిర్మిస్తున్నారు. ఈ సినిమా చిత్రీకరణ 
పూర్తయింది. ఫిబ్రవరిలో విడుదల చేయబోతున్నారు. 
‘జహీరాబాద్‌ పరిసర ప్రాంతాల్లో  ఎక్కువ భాగం చిత్రీ-
కరణ జరిపాం. యువతను మెప్పించే ప్రేమకథ, ఫ్యామి-
లీస్‌ను ఆకట్టు కునే సెంటిమెంట్‌, మాస్‌ మెచ్చే యాక్షన్‌ 
అంశాలతో ఈ సినిమాను తీర్చిదిద్దుతున్నాం . తన 
లక్ష్యం కోసం ఎంతటివారినైనా ఎదిరించే ఓ యువకుడి 
కథ ఇది. యాక్షన్‌ ఘట్టా లు హైలైట్‌గా నిలుస్తాయి. 
టీజర్‌కు అద్భుతమైన స్పందన లభించింది. ఫిబ్రవరి 
మొదటివారంలో విడుదల చేస్తాం’ అని చిత్రబృందం 
పేర్కొంది. మన్నారా చోప్రా, మకరంద్‌ దేశ్‌పాండే, 
రఘుబాబు, జాన్‌ విజయ్‌ తదితరులు నటిస్తున్న ఈ 
చిత్రానికి కెమెరా: జవహర్‌ రెడ్డి, సంగీతం: జేబీ, రచన-
దర్శకత్వం: ఏఎస్‌ రవికుమార్‌ చౌదరి.

‘అయాలాన్’ 
నుంచి థ‌ర్డ్ సింగిల్ రిలీజ్
మహావీరుడు సినిమా త‌ర్వాత త‌మిళ‌ హీరో శివ కార్తికేయన్ న‌టిస్తున్న తాజా చిత్రం ‘అయలాన్‌’. 
సైన్స్‌ ఫిక్షన్ బ్యాక్‌డ్రాప్‌లో మూవీ రానుండ‌గా.. ఆర్‌.రవికుమార్ ఈ సినిమాకు ద‌ర్శ‌క‌త్వం వ‌హి-
స్తున్నాడు. సంక్రాంతి కానుక‌గా జనవరి 12న ఈ సినిమా ప్రేక్షకుల ముందుకు రానుంది. ఇప్ప‌టికే 
ఈ సినిమా నుంచి వ‌చ్చిన ఫ‌స్ట్ లుక్‌తో పాటు టీజ‌ర్‌, ట్రైల‌ర్‌ల‌కు ప్రేక్ష‌కుల నుంచి మంచి రెస్పా-
న్స్ వ‌చ్చింది. ఇదిలావుంటే.. తాజాగా ఈ సినిమా నుంచి మేక‌ర్స్ థ‌ర్డ్ సింగిల్ విడుద‌ల చేశారు. 
సురో సురో అంటూ సాగే పాట‌ను మేక‌ర్స్ విడుద‌ల చేయ‌గా.. పార్టీ సాంగ్‌లా ఉంది. మోహిత్ 
చౌహాన్, నకుల్ అభ్యంకర్ క‌లిసి ఈ పాట పాడ‌గా.. ఆస్కార్ గ్ర‌హీత‌ ఏ.ఆర్‌.రెహమాన్ సంగీతం 
అందించాడు. మధన్ కార్కీ లిరిక్స్ రాశారు. సైన్స్ ఫిక్షన్ జాన‌ర్‌లో వ‌స్తున్న ఈ సినిమాలో రకుల్ 
ప్రీత్‌సింగ్ క‌థ‌నాయిక‌గా న‌టిస్తుండ‌గా.. ఏ.ఆర్‌.రెహమాన్ సంగీతం అందిస్తున్నాడు. పొంగళ్‌ 
2024 కానుకగా విడుదల చేయనున్నట్టు  మేక‌ర్స్ ప్రకటించారు. ఇషా కొప్పికర్, శరద్‌ కేల్కర్‌, 
భానుప్రియ, యోగి బాబు, కరుణాకరన్‌, బాల శరవణన్ త‌దిత‌రులు కీలక పాత్రలు పోషిస్తున్నారు.




